
«Հայաստանի Հանրապետության կառավարության 2021 թվականի հոկտեմբերի 14-ի N 1695-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 
վերաբերյալ
	1. ՀՀ ֆինանսների նախարարություն


	№ 01/8-1/5389-2022


	
	

	Նախագծով առաջարկվում է ՀՀ կառավարության 14.10.2021թ. N 1695-Լ որոշմամբ (այսուհետ՝ Որոշում) մինչև 3 հա հողատարածքներում կաթիլային, անձրևացման ոռոգման համակարգերի ներդրման դեպքում ջրօգտագործողներին ոռոգման ջրի վարձավճարի փոխհատուցման հաստատված ծրագրից օգտվելու նախապայման հանդիսացող շահառուի կողմից սահմանազատման կետում առցանց հաղորդող ջրաչափ սարքավորման փոխարեն տեղադրել ջրաչափ սարքավորում:
Այս կապակցությամբ նշենք, որ գործող ծրագրով առցանց ջրաչափական սարքավորման տեղադրման պայմանը նպատակ էր հետապնդում բարելավելու մատակարարված ոռոգման ջրի հաշվառման գործընթացը՝ միաժամանակ ջրի հաշվառումը առցանց վերահսկելու հնարավորությամբ: Ընդ որում Որոշման նախագծային տարբերակի քննարկման փուլում ՀՀ ֆինանսների նախարարության կողմից առաջարկվել էր բացահայտել Որոշմամբ առաջարկվող աջակցության և շահառուների սպասվող ծախսերի միմյանց հետ փոխկապվածությունը, ինչպես նաև ներկայացնել ծրագրի ֆինանսական գնահատականը՝ գնահատելով ներդրման ծրագրի իրականացման նպատակահարմարությունն ու արդյունավետությունըա: Մինչդեռ ի պատասխան վերոնշյալի, ներկայացվել էր միջին գնահատականներով 1 հա հողատարածքում ամբողջական կաթիլային ոռոգման համակարգի ներդրման ծախսը (միջին գնահատականներով այն կազմում է 1.5 մլն դրամ), որը սակայն չէր բացահայտում շահառուների ֆինանսական շահագրգռվածությունը համակարգի ներդրման արդյունավետության տեսանկյունից: Հետևաբար անհրաժեշտ է պարզաբանել, թե ինչպես է գնահատված, որ ծրագրի շահառու դառնալու խոչընդոտը հենց՝ առցանց հաղորդող ջրաչափ սարքավորման տեղադրման բարձր արժեքն է ու Նախագծով առաջարկվող փոփոխությամբ կլուծվի այդ խնդիրը և կավելանան ծրագրի մասնակիցների քանակը:

	Չի ընդունվել:
Ծրագիրն իր բովանդակությամբ և իր բնույթով ունի ոչ միայն սոցիալական ուղղվածություն, այլ այն տնտեսական իր լծակներով կօգնի համեմատաբար նվազեցնելու մեկ միավոր ջրի ծավալին ընկնող ծախսերը, որն իր հերթին միջնաժամկետ հատվածում կթեթևացնի ՋՕԸ-երի ֆինանսական բեռը:
Կաթիլային և/կամ անձրևացման ոռոգման արդի համակարգերն իրենց բնույթով ենթադրում են ճնշումային խողովակաշարերի առկայություն, այլ ոչ թե բաց ոռոգման համակարգեր, և հնարավորություն են տալիս հաշվառել ջրի ծավալը:
Ինչ վերաբերում է ֆինանսական բեռին՝ 1 հա հողատարածքում ամբողջական կաթիլային ոռոգման համակարգ ներդնելու համար միջին գնահատականներով (կախված որակից գները տատանվում են) ծախսը կազմում է 1.5 մլն դրամ: Անհրաժեշտ է նշել, որ 1 հա հողատարածքում ջրի միջին ծավալը կազմում է 4.0 հազ. մ3 ջուր: Հաշվարկները վկայում են, որ նույնիսկ փոխհատուցման դեպքում առկա է ֆինանսական տարբերություն: 
 

	Բացի այդ հիմնավորմամբ նշվել է, որ ՀՀ-ում ջրօգտագործողների ընկերությունների սպասարկման տարածքներում Որոշման ընդունումից հետո կաթիլային, անձրևացման համակարգ ներդրողների թիվը կազմել է շուրջ 40 տնտեսվարող, որը պայմանավորված է առցանց հաղորդող ջրաչափ սարքավորումների ձեռք բերելու դժվարություններով (հիմնականում՝  բարձր արժեքով): Սակայն հստակեցված չէ, թե նշված 40 տնտեսավարողները արդյոք ձեռք են բերել առցանց հաղորդող ջրաչափ սարքավորումներ և արդեն իսկ օգտվում են ծրագրով նախատեսված աջակցությունից, և եթե այո, ապա կարծում ենք, որ Նախագծով առնվազն առերևույթ՝ անհավասար պայմաններ են ձևավորվում այն տնտեսավարողների համար, ովքեր մինչև Նախագծով առաջարկվող փոփոխությունը ներդրումներ են կատարել:

	Չի ընդունվել:
Նախագծով առաջարկվող փոփոխությունը պայմանավորված է ջրօգտագործողների ընկերությունների կողմից կատարված հարցումների արդյունքներով: Համաձայն դրանց՝ նախնական շահագրգռվածություն ցուցաբերած նտեսվարողները հրաժարվում են Ծրագրից օգտվել՝ առցանց հաղորդող ջրաչափ սարքավորումների ձեռք բերելու դժվարություններով պայմանավորված: 
Ուստի, Ծրագրից առցանց հաղորդման ջրաչափ սարքավորման պահանջի հանումը նպատակ է հետապնդում մեծացնել Ծրագրի մատչելիությունը և հասանելիությունը: 
Ինչ վերաբերում է արդեն իսկ ներդրումներ կատարած տնտեսարողներին, հարկ է նշել, որ Ծրագրի առաջնահերթություններից է ջրի հաշվառման վերահսկելիությունը՝ Ծրագրի արդյունավետության ընթացիկ մոնիթորինգ իրականացնելու, ըստ այդմ՝ բարելավման համապատասխան մեխանիզմներ մշակելու և կիրառելու համար: Նշված առաջնահերթությունը կարևորելով՝ անհրաժեշտության դեպքում հիշյալ տնտեսվարողների հետ կարող են քննարկումներ իրականացվել: 

	2. ՀՀ շրջակա միջավայրի նախարարություն
	№1/14.2/4818 


	
	

	Կառավարության որոշման նախագծի վերաբերյալ առաջարկություններ չունի: 
	

	3. ՀՀ էկոնոմիկայի նախարարություն
	

	
	

	ՀՀ կառավարության որոշման նախագծի վերաբերյալ առարկություններ և առաջարկություններ չկան։

	

	4. Վարչապետի աշխատակազմի ֆինանսատնտեսագիտական վարչություն
	16․08․2022թ․

	
	№ 02/16.11/26724-2022

	1.Նախագծով առաջարկվում է փոփոխություն իրականացնել մինչև 3 հա հողատարածքներում կաթիլային, անձրևացման ոռոգման համակարգերի ներդրման դեպքում ջրօգտագործողներին ոռոգման ջրի վարձավճարի փոխհատուցման ծրագրից (այսուհետ՝ ծրագիր) օգտվելու նախապայմաններից մեկում, մասնավորապես՝ ծրագրի շահառուի կողմից սահմանազատման կետում առցանց հաղորդող ջրաչափ սարքավորման փոխարեն տեղադրել ջրաչափ սարքավորում: Կարծում ենք առաջարկը լրացուցիչ հիմնավորման կարիք ունի՝ հետևյալ հարցադրումների պարզաբանման տեսանկյունից` 
1) Ի սկզբանե ի՞նչ նպատակ է հետապնդել կոնկրետ առցանց հաղորդող ջրաչափի տեղադրումը և պայմանի սահմանումը և արդյո՞ք հաշվի առնվել են սովորական ջրաչափերի տեղադրման դեպքում հնարավոր ռիսկերը (օրինակ` մարդկային միջամտությունը, ջրային ռեսուրսների օգտագործման ընթացքում հնարավոր չարաշահումները):
2)  Արդյո՞ք սովորական ջրաչափերի տեղադրմամբ հնարավոր կլինի իրականացնել ծրագրի արդյունավետ վերահսկողություն և համապատասխան չափով փոխհատուցումների տրամադրում,  և արդյո՞ք առաջարկվող տարբերակի կիրառման և հնարավոր ռիսկերի առկայության դեպքում որոշմամբ ամրագրված հետևյալ դրույթների համատեքստում ծրագրի իրականացումը վերահսկելի կլինի, մասնավորապես՝ որոշման 8-րդ կետով հանձնարարվել է  ՀՀ էկոնոմիկայի նախարարին՝ մինչև 2023 թվականի դեկտեմբերի 31-ը մշակել և ներկայացնել առաջարկություն նոր տեխնոլոգիաներով՝ կաթիլային, անձրևացման եղանակով գյուղատնտեսական մշակաբույսերի ոռոգման նորմերն ու ռեժիմները, իսկ հավելված 1-ի 1-ին կետի համաձայն՝ ծրագիրը նպատակաուղղված է Հայաստանի Հանրապետության գյուղատնտեսական մշակաբույսերով զբաղեցված մինչև 3 հա հողատարածքներում կաթիլային, անձրևացման ոռոգման արդի համակարգերում ներդրում կատարած ջրօգտագործողների ընկերությունների անդամներին 5 տարի ժամկետով ոռոգման ջրի վարձավճարի պետական աջակցություն ցուցաբերելուն, որի միջոցով կխթանվի գյուղատնտեսական հողատարածքներում ոռոգման արդյունավետ եղանակների կիրառումը: 
	Ընդունվել է մասամբ:
Ծրագրում առցանց հաղորդման ջրաչափ սարքավորման պահանջի սահմանումը նպատակ է ունեցել ապահովել ջրի հաշվառման բարձր վերահսկելիությունը՝ Ծրագրի արդյունավետության ընթացիկ մոնիթորինգ իրականացնելու, բարելավման կարիքները գնահատելու, ըստ այդմ՝ համապատասխան մեխանիզմներ մշակելու և կիրառելու համար, սակայն հանրապետության որոշ համայնքներում համացանցային կապի և էլ.էներգիայի մատակարարման խնդիրների  պայմաններում ջրօգտագործողների մեծ մասի համար առցանց ջրաչափի տեղադրումը նպատակահարմար չի համարվում: Հաշվի առնելով վերը նշվածը, ինչպես նաև Ծրագիրը ավելի մատչելի դարձնելու անհրաժեշտությունը, Նախագիծը լրամշակվել է՝ հնարավորություն տալով տնտեսվարողներին ընտրություն կատարել ջրաչափերի միջև: 

	2.Հիմնավորումից բացակայում է թվային ցուցանիշներով և վերլուծական (համեմատական) փաստերով ներկայացվելիք այն տեղեկատվությունը, որը ներկայացված առաջարկը ավելի հիմնավոր և անհրաժեշտ կդարձներ:

	Չի ընդունվել:
Շուրջ 40 տնտեսվարող, պայմանավորված առցանց հաղորդող ջրաչափ սարքավորումների ձեռքբերման դժվարություններով (հիմնականում՝  բարձր արժեքով), հրաժարվել են Ծրագրի հետագա մասնակցությունից: Ջրաչափ սարքավորում տեղադրելու պայմաններում Ծրագրին մասնակցող տնտեսվարողների թիվը կավելանա: 

	3.Միաժամանակ վերոգրյալի քննարկման արդյունքում առաջարկը կրկին ներկայացնելու դեպքում՝ առաջարկում ենք «ջրաչափ սարքավորում» ձևակերպումը համապատասխանեցնել ՀՀ ջրային օրենսգրքում առկա ձևակերպմանը՝ «ջրահաշվիչ (ջրաչափիչ) սարքեր»: 
	Չի ընդունվել:
ՀՀ ջրային օրենսգրքի Գլուխ 1-ի Հոդված 1-ում «ջրահաշվիչ (ջրաչափիչ) սարքեր» հասկացություն ձևակերպված չէ:

	5. ՀՀ արդարադատության նախարարություն
	31․08․2022թ․

